ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1287-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
 
	1. ՀՀ ԱՆ իրավական ակտերի
փորձաքննության գործակալություն
	Ստացվել է աշխատանքային կարգով

	
	

	1. «Հայաստանի Հանրապետության կառավարության 2023 թվականի հուլիսի 27-ի N 1287-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի գ. պարբերությամբ խմբագրվող 4-րդ կետի 1-ին, 2-րդ և 3-րդ ենթակետերից առաջարկում ենք հանել «, բացառությամբ սույն կետի 5-րդ ենթակետի» բառերը, իսկ 5-րդ ենթակետը շարադրել հետևյալ խմբագրությամբ.
«5) սույն կետի 1-ին, 2-րդ և 3-րդ ենթակետերով նախատեսված 2023 թվականի հունիս – օգոստոս ամիսների համար կարող են ներկայացվել նոր դիմումներ՝ 2023 թվականի նոյեմբերի 10-ին մինչև նոյեմբերի 20-ը ներառյալ, եթե՝ 
ա. նախկինում ներկայացված դիմումը մերժվել է էլեկտրոնային լուսապատճենը ներկայացված (կցած) չլինելու կամ սխալ ներկայացված լինելու պատճառով
բ. կոնկրետ հյուրընկալվողի համար դիմում ներկայացված չլինելու պատճառով:»
	Ընդունվել է : 
Նախագիծը խմբագրվել է: 

	2. Նախագծի 1-ին կետի 2-րդ ենթակետի զ. պարբերության 2-րդ նախադասությունն անհրաժեշտ է խմբագրել, քանի որ այն իմաստային առումով անընկալելի է, մասնավորապես՝ «դրամական օգնության չափը հաշվարկվում է .... տվյալների համադրման արդյունքներով հյուրընկալվողի համար ներկայացված օրերի և գումարի նվազագույն չափը» ձևակերպումը:
	Ընդունվել է ի գիտություն: 
[bookmark: _GoBack]Օրինակ՝ ենթադրենք Սյունքի մարզպետի աշխատակազմից նախարարությանը տրամադրած տեղեկության մեջ նշված է, որ հյուընկալը բնակվել է 3 օր, իսկ հյուրանոցի  կողմից լրացված դրմում նույն հյուընկալի վերաբերյալ նշված է, որ բնակվել է 5 օր: Այս պարագայում աջակցությունը տրամադրվում է 3 օրերի համար: Նույնը գումարի դեպքում։

	         3. Նախագծում առկա են տեխնիկական բնույթի վրիպակներ, մասնավորապես՝ Նախագծի 1-ին կետի 1-ին ենթակետում «կործրած» բառն անհրաժեշտ է փոխարինել «կորցրած» բառով, իսկ 2-րդ ենթակետի գ. պարբերությամբ խմբագրվող 4-րդ կետի 5-րդ ենթակետի բ. պարբերությունում «հուրընկալվողի» բառը՝ փոխարինել «հյուրընկալվողի» բառով:
	Ընդունվել է : 
Նախագիծը խմբագրվել է:

	2. ՀՀ արդարադատության նախարարություն
	23.10.2023թ.

	
	N 27.1/45504-2023

		1. «Հայաստանի Հանրապետության կառավարության 2023 թվականի հուլիսի 27-ի N 1287-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի ե պարբերությունում անհրաժեշտ է «, Լեռնային Ղարաբաղի տարածքային կառավարման և ենթակառուցվածքների նախարարությունից տրամադրած տվյալների հետ» բառերը փոխարինել «, Լեռնային Ղարաբաղի տարածքային կառավարման և ենթակառուցվածքների նախարարությունից» բառերով:
	Ընդունվել է: 
Նախագիծը խմբագրվել է: 


	2. Նախագծի 1-ին կետի 2-րդ ենթակետի գ. պարբերության մեջ «հունիս օգոստոս» բառերն անհրաժեշտ է փոխարինել «հունիս-օգոստոս» բառերով:
	Ընդունվել է: 
Նախագծքի խմբագրվել է: 

	3. Հայաստանի Հանրապետության կառավարության 2023 թվականի հուլիսի 27-ի «2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության տրամադրման կարգը հաստատելու մասին» N 1287-Լ որոշման (այսուհետ՝ Որոշում) հավելվածի 10-րդ կետի 1-ին ենթակետի համաձայն՝ դիմումը մերժվում է, եթե ներկայացված տվյալները թերի են (չեն ներկայացվել պահանջվող բոլոր տվյալները կամ փաստաթղթերը): Որոշման հավելվածի 5-րդ կետի 2-րդ ենթակետի համաձայն՝ հյուրընկալվողի անձը հաստատող փաստաթղթի էլեկտրոնային լուսապատճենը ծառայություն ներկայացվող պահանջվող փաստաթուղթ է: Որոշման հավելվածի 8-րդ կետի համաձայն՝ ծառայությունը դիմումը հաստատելու, հաշվառելու կամ մերժելու մասին անմիջապես էլեկտրոնային հաղորդագրություն է ուղարկում դիմողի (հյուրընկալի) հետ հետադարձ կապի էլեկտրոնային փոստի հասցեին։
       Վերոգրյալից իրավական նորմերի վերլուծությունից հետևում է, որ անձը հաստատող փաստաթղթի էլեկտրոնային լուսապատճենը չներկայացնելու դեպքում ծառայությունը անմիջապես մերժելու է դիմումը:
       Մինչդեռ, Նախագծի 1-ին կետի 5-րդ ենթակետով նախատեսվում է անձը հաստատող փաստաթղթի էլեկտրոնային լուսապատճենը ներկայացրած (կցած) չլինելու դեպքում՝ լուսապատճենները կարող են կցվել համապատասխան դիմումների խմբագրման միջոցով՝ 2023 թվականի նոյեմբերի 1-ից մինչև նոյեմբերի 20-ը ներառյալ:
      Այս առումով հարկ ենք համարում նշել, որ առկա է հակասություն Որոշման հավելվածի 10-րդ կետի 1-ին ենթակետով սահմանված դրույթի և Նախագծի 1-ին կետի 5-րդ ենթակետով նախատեսվող դրույթի միջև:
      Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջներից, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:


	Ընդունվել է: 
Նախագիծը խմբագրվել է: 


	
3. ՀՀ ֆինանսների նախարարություն

	27.10.2023թ.

	
	N 01/34-2/20942-2023

	Ուսումնասիրելով Ձեր 13.10.2023թ. N ՆՄ/ԱՀ-1-3/25529-2023 գրությամբ ներկայացված «Հայաստանի Հանրապետության կառավարության 2023 թվականի հուլիսի 27-ի N 1287-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է 2023 թվականի սեպտեմբերի 1-ից մինչև սեպտեմբերի 24-ը ներառյալ օրերի համար փոխհատուցել Լաչինի միջանցքի փակ լինելու հետևանքով ՀՀ-ում գտնվող Լեռնային Ղարաբաղի քաղաքացիներին հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի կատարած ծախսերը, հայտնում ենք, որ Նախագծի ընդունմանը սկզբունքորեն դեմ չենք՝ սակայն հաշվի առնելով, որ ներկայացված փաթեթում բացակայում է Նախագծի սպասարկման համար անհրաժեշտ ֆինանսավորման չափի և աղբյուրի վերաբերյալ տեղեկատվությունը՝ ուստի վերջնական դիրքորոշում կարող ենք հայտնել պահանջվող տեղեկատվության առկայության դեպքում:


	Ընդունվել է ի գիտություն:
ֆինանսավորման չափի վերաբերյալ լիարժեք տեղեկատվություն առայժմ առկա չէ։ Նախագծով նախատեսվել է այս մասին ՀՀ կառավարություն ներկայացնել առաջարկություն մինչև 2023 թվականի դեկտեմբերի 10-ը՝ Նախագծով նախատեսված՝ ՀՀ Սյունիքի մարզպետարանից և Երևանի քաղաքապետարանից տվյալներ ստանալուց և ներկայացված դիմումներն ամփոփելուց հետո։ 
Այս նպատակով ՀՀ պետական բյուջեով հատկացված շուրջ 221 մլն դրամից ծախսվել է շուրջ 132 մլն դրամ՝ մնացորդը կազմում է շուրջ 89 մլն դրամ։


	4. ՀՀ տարածքային կառավարման և ենթակառուցվածքների նախարարություն
	20.10.2023թ.

	
	N ԳՍ/15․2/32170-2023

	Հայաստանի Հանրապետության կառավարության  2023 թվականի հուլիսի 27-ի N 1287-Լ որոշման մեջ փոփոխություններ և լրացում կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ և դիտողություններ չունի։
	Ընդունվել է ի գիտություն:

	5. Երևանի քաղաքապետարան
	24.10.2023թ.

	
	N 01/190945-23

	Ի կատարումն 16.10.2023թ. թվականի ՆՄ/ԱՀ-1-3/25529-2023 հանձնարարականի՝ Հայաստանի Հանրապետության կառավարության 2023 թվականի հուլիսի 27-ի «2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության տրամադրման կարգը հաստատելու մասին» հ. 1287-Լ կառավարության որոշման նախագծի առնչությամբ Երևանի քաղաքապետարանը դիտողություններ և առաջարկություններ չունի:
	Ընդունվել է ի գիտություն:

	6. ՀՀ Սյունիքի մարզպետի աշխատակազմ
	19.10.2023թ.

	
	N 01/03/07363-2023

	Ի պատասխան Ձեր գրության տեղեկացնում ենք, որ Հայաստանի Հանարպետության կառավարության 2023 թվականի հուլիսի 27-ի N 1287-Լ որոշման մեջ փոփոխություներ և լրացում կատարելու մասին կառավարության որոշման նախագիծը քննարկվել է Սյունիքի մարզպետի աշխատակազմում:
Հաշվի առնելով նաև որոշման շահառու հյուրանոցների դիմումները, առաջարկում ենք որոշմամբ հնարավորություն տալ հյուրընկալներին 2023 թվականի նոյեմբերի 1-ից մինչև նոյեմբերի 20-ը ներառյալ հնարավորություն տալ նաև հունիս-օգոստոս ամիսներին չներկայացրած դիմումների ներկայացման հնարավորություն:
	Ընդունվել է։ 
Նախագիծը խմբագրվել է:

	7. ՀՀ կադաստրի կոմիտե
	19.10.2023թ.

	
	N ՍԹ/14315-2023

	   Ի պատասխան Ձեր 2023 թվականի հոկտեմբերի 16-ի N ՆՄ/ԱՀ-1-3/25529-2023 գրության՝ հայտնում ենք, որ «Հայաստանի Հանրապետության կառավարության 2023 թվականի հուլիսի 27-ի  N 1287-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:



